
Building  
stronger  

communities Adeiladu cym-

unedau 

cryfach 

Mae'r Gymdeithas Gofal yn elusen leol ac 

arobryn sydd wedi’i seilio yng Ngheredig-

ion. Mae’n darparu tai a gwasanaethau 

cymorth ledled y Canolbarth ac yn mynd i’r 

afael â digartrefedd yno. Yn lleol, rydym 

wedi bod yn gyfrifol am ostyngiadau syl-

weddol mewn digartrefedd a digartrefedd 

mynych. 

Rydym yn helpu ystod eang o bobl, gan 

gynnwys y rhai sydd wedi'u heithrio'n gym-

deithasol a’r aelodau mwyaf bregus o gym-

deithas, fel bod eu bywydau’n fwy egnïol a 

buddiol. Trwy hyn, rydym yn mynd i'r afael 

â thlodi ac yn lleihau’r pwysau ar iechyd 

lleol ac adnoddau cyhoeddus. 

Gan weithio mewn partneriaeth â'r Awdur-

dod Lleol ac asiantaethau partner eraill, 

rydym yn cynnig cymorth a chyngor ar nifer 

o faterion, gan gynnwys cyllid a dyled, 

camddefnyddio sylweddau, iechyd a lles-

iant, materion iechyd meddwl a chyflog-

adwyedd.  

Mae tîm pwrpasol o weithwyr prosiect yn gweithio 

bob dydd a nos yn y lloches, a dyma’r unig un o’i fath 

yng nghanolbarth Cymru. Trwy hynny, rydym yn dar-

paru llety diogel i gysgwyr garw a phobl ddigartref. 

Nod y prosiect, a ariennir gan Lywodraeth Cymru, yw 

cyflawni canlyniadau cadarnhaol o ran adsefydlu’r bobl 

hyn. Fel rhan o’n gwaith, byddwn yn ymgysylltu â def-

nyddwyr gwasanaeth, yn darparu cymorth o ran tai, 

cyllid a llesiant, ac yn cyfeirio achosion at asiantaethau 

arbenigol. 

Mae'r Gymdeithas Gofal yn cydweithio'n agos â Thîm 

Tai yr Awdurdod Lleol i ddarparu opsiynau llety dros 

dro i bobl ddigartref a theuluoedd ag angen blaenor-

iaethol. 

 

 

Rydym yn darparu cymorth i denantiaid trwy 

nawdd y Rhaglen Cefnogi Pobl er mwyn galluogi 

pobl ddigartref a phobl a allai fod yn ddigartref, i 

ennill y sgiliau a’r adnoddau sydd eu hangen arn-

ynt i gynnal tenantiaeth a byw mor annibynnol â 

phosib. Gyda thîm yn Aberystwyth ac Aberteifi, 

rydym yn cwmpasu Ceredigion gyfan. Rydym yn 

cynnig cyngor a chymorth i bobl mewn llety argyf-

wng, pobl sengl, teuluoedd a phobl anabl yn eu 

cartrefi, ynghyd â phobl ifanc sy'n gadael gofal. 

 Lloches Nos 

Rydym yn cynnig cymorth i bobl ag anghenion person-

ol penodol er mwyn eu helpu i gynnal eu hannibyn-

iaeth neu deimlo'n rhan o'u cymuned. Gall y rhain 

gynnwys materion cymhleth sy’n ymwneud ag ynysu 

cymdeithasol, a chyflyrau corfforol neu feddyliol meg-

is anableddau dysgu fel awtistiaeth yn ogystal â sal-

wch cronig, a henaint. Daw atgyfeiriadau trwy'r Gwas-

anaethau Cymdeithasol neu fe allant ddod yn union-

gyrchol i'r Gymdeithas Gofal gan bobl sy'n teimlo y 

gallai'r gwasanaeth hwn fod o fudd iddynt.  

 
 
 

 
Fel llawer o elusennau, rydym yn dibynnu ar haelioni'r 
cyhoedd i gynnal a gwella ein gwaith ac i ddarparu 
cymorth ychwanegol i'n defnyddwyr gwasanaeth. 
Mae ein Siop Elusen yn y Ffynnon Haearn, Aberyst-
wyth, yn cymryd dillad oedolion a phlant, bric a brac, 
ac eitemau ar gyfer y cartref. Galwch heibio neu ffon-
iwch am ragor o wybodaeth ynglŷn â rhoddion ar 
01970 617176 neu gyrrwch e-bost at in-
fo@caresociety.org.uk.  
I wneud rhodd ar-lein, ewch i'r dudalen rhoddion yn 

Mae gennym gadeiriau olwyn a sgwteri symudedd ar 
gael i'w llogi o'n Siop Elusen yn y Ffynnon Haearn, 
Aberystwyth. 

 

Mae ein Hasiantaeth Gosod Tai Cymdeithasol yn 
broffesiynol ac yn rheoli portffolio sylweddol o 
eiddo ledled Ceredigion. Mae gennym ganghennau 
yn Aberystwyth ac yn Aberteifi. Rydym yn darparu 
ar gyfer buddiannau’r perchennog a’r tenant gan 
sicrhau: bod y perchennog yn cynnal a cadw'i eiddo 
yn dda, yn cydymffurfio â deddfwriaeth gyfredol ac 
yn cyflawni meddiannaeth lawn; a bod y tenant yn 
cael cartref gweddus a fforddiadwy ynghyd â myn-
ediad i gefnogaeth a chyngor sy'n ymwneud â then-
antiaeth. 

Mae'r cynllun hwn, a ariennir gan Lywodraeth Cym-
ru, yn gweithredu lle bynnag y ceir anhawster i sic-
rhau llety fforddiadwy ac addas. Gall darparu bon-
diau a chyngor ar dai gynorthwyo pobl i fynd i'r af-
ael â'u hanghenion llety.  

 

 
 
 
 
 
 
 
 
 

 
Am ragor o wybodaeth, ewch at 

ein gwefan:  

 Llety Argyfwng 

 Cynllun y Siop Symudedd  

 Cefnogi Tenantiaeth 

 Cyfeillio a Chymorth Cymunedol 

 Siop Elusen 

 Asiantaeth Gosod Tai Cymdeithasol 

 Cynllun Gwarantu Bondiau 

